
Menyembelih  Ular

Ahmad  Kasmani,  Bagai  Serai  Perak  bertanya:

Sedikit  masa  dahulu,  tatkala  ribut  orang  membahas

buku  Ibadat  Rasulullah  (S.A.W)  kerana  ada  mengatakan  ular  

haram  dimakan,  jika  tidak  khilaf,  ada  orang  menanya  

bagaimana  hendak  menyembelih  ular.  Kerana  benda  itu  dikatakan

halal  tentu  ada  pula  ulama  yang  memberi  petunjuk  bagaimana  

cara  menyembelih  ular  itu.  Saya  harap  dapat  tuan  

menerangkan  dalam  hal  ini.  

   Jawab:  Di  dalam  kitab  

muka  98  ada  menyatakan  yang  ringkasnya  seperti  ini:  

   Ular  boleh  dimakan  oleh  sesiapa  jua  yang  suka  

memakannya  tetapi  hendaklah  ia  mengetahui  kaedah  menyembelihnya  

supaya  terhindar  ia  daripada  termakan  dagingnya  yang  

al-Mudawwanah.

     Menurut  pengarang  kitab     mengatakan  bahawa  

ular  itu  hendaklah  disembelih  seperti  menyembelih  binatang-binatang  

buruan.  Mengikut  zahir  perkataannya  ialah  bahawa  ular  

itu  disebabkan  lemahnya  apabila  dilukakan  sebarang  tempat  pada  

jasadnya  boleh  dimakan  ketika  berhajat  kepadanya  dan  

iaitulah  yang  menjadi  sebab  bagi  kematian  orang  yang  

memakannya.  

[Ertinya  ular  yang  telah  luka  itu  boleh  dimakan  tetapi  

ia,  kerana  tidak  terpotongnya,  masih  beracun  dan  boleh  

membawa  mati  orang  yang  memakannya  –  P.]

   Imam  Malik  tidak  mengatakan  dengan  mutlak  seperti  

  yang  tersebut  oleh  pengarang     itu.  Imam

Malik  hanya  berkata:  “Apabila  ular  itu  disembelih  pada  

perenggan  sembelihannya.  Ia  tidak  mengatakan  apabila  ular  

itu  disembelih  seperti  binatang  buruan.  

   Sebabnya  dikatakan  demikian  ialah  kaedah  menyembelih  

ular  itu  tidak  dapat  dilakukan  dengan  sempurna,  hanya  

oleh  tabib-tabib  yang  mahir.  Sifat  sembelih  yang  dibuat  oleh  

orang-orang  yang  kemudian  yang  dibuat  ke  atas  ular  itu  ialah  apabila  

mereka  hendak  menggunakannya  dalam  perubatan  atau  untuk  

mengubati  orang  yang  berpenyakit  kusta.  

   Cara-caranya  dengan  ringkasnya  begini:  Ular  itu  

hendaknya  dipegang  dengan  perlahan-perlahan  sekira-kira  tidak  

menaikkan  kemarahannya.  Kalau  ular  itu  marah  maka

semua  tubuhnya  akan  beracun.  Letakkan  satu  tiang,  

di  atas  sebuah  papan  besar  di  tengah-tengahnya  letakkan  di  tiang  itu,  

dan  pegang  kepala  dan  ekornya  dan  dirapatkan  di  papan  

besar  itu.  

   Sesudah  rata  kepala  dengan  ekornya  itu  maka

tetaklah  pada  tempat  yang  membesar  di  antara  kepala  dengan  tubuhnya  

dan  di  antara  ekor  dan  tubuhnya  yang  besar  pula.  Alat  

penetaknya  mestilah  tajam  dan  berat  seperti  parang  atau  kapak  

yang  tajamnya  seperti  pisau  cukur.  Tatkala  menetak  itu  

hendaknya  dengan  sekali  potong  terus  putus  sekali.  

Tetakan  itu  hendaklah  melampaui  sempadan  halus  pada  

sebelah  leher  dan  pada  sebelah  ekornya  dan  hendaklah  

diketahui  bahawa  sekali  tetak  itu  mestilah  putus  

sama  sekali  –  tidak  ada  sedikit  pun  yang  tidak  

putus,  seperti  tertinggal  tercantum  kulitnya  walau

sedikit  pun  kerana  ia  akan  membawa  racun  ke  dalam

tubuh  ular  yang  terpotong  itu.  Racun  itu  akan  berjalan

menerusi  percantuman  yang  walau  sedikit  jua  pun  

kerana  kemarahannya  disebabkan  sakit  terpotong  itu.

   Tetakan  itu  mestilah  sama-sama  datangnya  di  kepala  dan  

ekornya  –  tidak  boleh  didahulu  dan  dikemudiankan.  

   Demikianlah  ringkasnya  keterangan  daripada  kitab  

itu.  Telah  menjadi  lazim  bagi  ular  yang  mengandung  bisa  

seperti  tedung  atau  seumpamanya  apabila  ia  marah  maka

seluruh  anggotanya  beracun  dan  sebab  itu  kalau  ia  

hendak  memituk1  ia  mendirikan  tubuhnya  sebegitu  garang  

baharu  memituk.

                *             *             *  

Berserah  Kepada  Takdir  

   Muhammad  bin  Yusuf,  Sekolah  Umum,  Badak  Kelantan

bertanya:  

   Apabila  dibandingkan  taraf  di  antara  orang  Melayu  

dengan  orang-orang  bangsa  asing  di  negeri  kita  hari  ini  

maka  kita  dapati  orang  Melayulah  yang  lemah  di  dalam  beberapa  

lapangan.  Adakah  perkara  ini  kita  mesti  serah  kepada  

takdir?  Harap  tuan  terangkan.  

ada  menyebut  maksudnya  (Bahawasanya  Allah  tidak  akan  mengubah

(nasib)  sesuatu  kaum  melainkan  kaum  itu  sendiri  

mengubah  nasibnya).

   Berserah  kepada  takdir  dengan  tidak  berikhtiar  dan  

kita  begitu.  Tiap-tiap  orang  disuruh  berusaha  dengan

bersungguh-sungguh  sambil  bertawakal  kepada  Tuhan  tentang  hal  

yang  didapatinya.  Bagi  seorang  Islam  ia  tidak  boleh  

1  mematuk

putus  asa  daripada  berusaha  sambil  berdoa  kepada  Tuhan  

semoga  Tuhan  menyampaikan  usaha  kita.  

   Kalau  anak-anak  dagang  maju  di  dalam  perusahaannya,

kaya  raya,  sedang  kita  anak  negeri  tidak  maka

yang  demikian  bukannya  sebab  takdir  tetapi  sebab  kelemahan

kita  di  dalam  kesungguhan  berusaha.  Orang-orang  asing  

cukup  cergas  berusaha,  siang  malam  ia  berusaha

tetapi  orang  kita  kalau  telah  mendapat  yang  sedikit  

memadailah  untuknya  dan  terkadang-kadang  menghabiskan  yang  ada  

  baharu  mau  bekerja.  Sebab  itu  untuk  bersaing  atau

menyaingi  anak  dagang  maka  hendaklah  kita  menumpukan

usaha  kita.  Kita  tidak  boleh  berserah  kepada  takdir!  

Perserahan  dalam  hal  seperti  ini  bukan  pada  tempatnya.  

                *             *             *  

Omar  Ahmad,  Nombor  4  Jalan  Seberang  Patani  Selatan,

Nahai  bertanya:  

   Dolah  berkahwin  dengan  Aminah,  kemudian  bercerai,  

Dolah  dan  Aminah  masing-masing  berkahwin  lain.

Setelah  itu  bercerai  pula  yakni  Dolah  bercerai  dengan  

isterinya  yang  baru  dan  Aminah  bercerai  dengan  suaminya  

yang  baru  juga.  Maka  kedua-duanya  berkahwinlah  pula,  

yakni  Dolah  berkahwin  pula  dengan  Aminah  sebagai  kali  

yang  kedua,  kemudian  bercerai  pula,  berkahwin;;  bercerai

dan  berkahwin  pula.  Jadi  Dolah  berkahwin  dengan

Aminah  empat  kali  dan  bercerai  3  (tiga  kali).  Tetapi  

perceraian  yang  pertama  telah  pun  masing-masing  berkahwin  lain.  

Jadi  selepas  kedua-dua  berkahwin  lain,  Dolah  dengan  

Aminah  berkahwin  3  kali  dan  bercerai  dua  kali

berturut-turut.  Maka  adakah  haram  perkahwinan  Dolah  dengan  

Aminah  pada  kali  yang  keempat  ini;;  dan  bagaimanakah  jika

hendak  dibilangkan  perceraian  mereka  mengikut  Islam  

yakni  perceraian  yang  pertama  tadi?  Adakah  dianggapkan  


